
GOUVÈNÈ CUOMO ANONSE $7 MILYON POU EDE PREVNI AK KONTWOLE 

MALADI KWONIK  
 

Óganizasyon ap sipòte finansman nan tout eta pou lite kont obezite, dyabèt, 
maladi kè ak estwok 

 
 
Gouvènè Andrew M. Cuomo jodia te anonse ke yap akòde $7 milyon a kat òganizasyon 
kap travay pou prevni epi kontwole obezite, dyabèt, maladi kè ak estwok. Sibvansyon 
an, ke Sant federal pou Kontwòl ak Prevansyon Maladi te akòde, ap dispèse sou twa 
pwochen ane yo. 
 
“Sante ak byennèt Nouyòkè yo ap kontinye amelyore chak jou e yon gran pati nan sa se 
akoz travay òganizasyon yo kap pwomote bon jan kalite lavi nan kominote yo,” 
Gouvènè Cuomo te deklare. “Finansman sa ap ede ranfòse òganizasyon sa yo nan 
batay kont maladi mòtèl ke yo ka prevni epi ede pave wout la nan direksyon yon New 
York ki pi ansante.” 
 
Benefisyè kat sibvansyon yo ap sèvi konte yo ki gen pousantaj elve maladi kwonik 
ak/oswa plis pase 40 pousan popilasyon minorite a. Finansman an ap pèmèt chak 
òganizasyon mete sou pye strateji nan kominote ak anviwonman swen sante kap 
ankouraje sante, sipòte ak reyanfòse konpòtman ki ansante, ankouraje patisipasyon 
nan pwogram chanjman mòdvi, ak pwogram lyezon kominotè nan sèvis klinik. Sa a gen 
ladan tout bagay apati pou ogmante disponibilite pou bon jan kalite manje nan ti 
magazen andetay yo pou rive a mete sou pye plan kominotè kap ankouraje mache epi 
ogmante angajman travayè sante yo avèk kominote yo. 
 
Óganizsyon kap resevwa prim yo se: 

Óganizasyon Konte oswa Konte nap 
sèvi yo 

Kantite Lajan 
ki finanse 

Depatman Sante Konte 
Albany 

Albany $ 879,880 

Health Advancement 
Collaborative of Central 

Cayuga, Cortland, 
Herkimer, Oneida, 

$2,053,020 

New York  
(HealtheConnections) 

Onondaga and Oswego 

Hudson River HealthCare, 
Inc. 

Rockland ak 
Westchester 

$2,053,020 

P2 Collaborative Lwès 
New York 

Allegany, Cattaraugus, 
Chautauqua, Erie, 
Genesee, Niagara, 
Orleans ak Wyoming 

$2,053,020 

Komisyonè Sante Eta New York Dr. Howard Zucker te deklare, “Nou kontan paske 
CDC ap re-òganize travay di òganizasyon sa yo pou diminye pousantaj maladi kwonik 
nan kominote yo. Ankouraje Nouyòkè yo pou adopte mòdvi ki pi ansante se yon difikilte 
kontinyèl, men se yon bagay nou dwe pouswiv si nou dwe chanje tandans maladi evitab 
sa yo.”  
 
Prim sa yo te jere grasa inisyativ lokal Depatman Sante Eta New York pou Aksyon 
Sante Piblik Plizyè Sektè, oswa pwogram lokal IMPACT. Pwogram sa sipòte objektif 
pou amelyore sante popilasyon an, transfòme livrezon swen sante epi redwi diferans 
sante epi aliyen avèk inisyativ sante aktyèl eta tankou Ajanda Prevansyon, plan swen 
sante eta ansanm avèk Plan Inovasyon Sante Eta, Peman Rekonpans Refòm Sistèm 
Livrezon, ak Pwogram Amelyorasyon Sante Piblik. 
 
Depite Eliot Engel, yon manm prensipal Chanm Enèji ak Komès Sou-komite 
Sante, te deklare, “Maladi Kwonik tankou maladi kè ak dyabèt enpoze yon gwo fado 
sou fanmi Ameriken yo. Erezman, chanjman senp nan mòdvi ka kondwi a rezilta pozitif 
enkwayab pou sante ak byennèt, e li ka redwi chans ou pou devlope maladi grav sa yo. 
Li enpòtan pou nou tout nan gouvènman ankouraje bon jan kalite lavi, e pi bon fason 
pou fè sa se grasa patenarya solid federal ak eta kap bay pwogram kalite pou kominote 
lokal yo. Mwen kontan paske fon federal sa yo pral konsantre sou sa toupatou nan eta, 
e mwen aplodi Gouvènè Cuomo pou angajman l nan sante pou chak Nouyòkè.” 
 
Depite Nita M. Lowey te deklare, “Li enpòtan ke nou abilite òganizasyon sante nou yo 
pou takle maladi kwonik sa yo. Mwen kontan paske envestisman federal sa pral pèmèt 
Hudson River HealthCare kontinye bay swen ekselan a rezidan yo nan Westchester ak 
Rockland. Antanke yon Manm ki la lontan nan Komite Afektasyon Chanm nan, map 
kontinye travay pou pwoteje finansman kap amelyore sante fanmi yo kap viv nan Lower 
Hudson Valley.” 
 
Depite Brian Higgins te deklare, “Kòm dyalòg nasyonal nou an otou swen sante 
chanje direksyon l pou prevansyon, òganizasyon tankou P2 Collaborative enpòtan nan 
etabli lyen ant founisè ak kominote yap sèvi a pou ankouraje konpòtman ki ansante. Eta 
New York te akòde plis pase $2 milyon nan lajan federal pral fè yon wout long nan 
diminye maladi kwonik epi redwi diferans sante nan Lwès New York.” 
 
Depite Paul Tonko te deklare, “Maladi kwonik responsab pou lanmò preske 70% 

Ameriken e li konte pou plis pase 85 pousan nan depans swen sante nou. Risk sante sa 
yo ka redwi pa pwogram lokal tankou IMPACT, ki ankouraje bon jan kalite lavi pou 
redwi domaj ke maladi kwonik koze. Sipò sa ki soti nan biwo Gouvènè Cuomo ap fè yon 
wout long pou ede pwofesyonèl swen sante Konte Albany kap travay san pran souf pou 
amelyore lavi nan Capital Region. Map rete tann pou m kontinye travay mwen nan 
Kongrè a ane sa pou amelyore itilizasyon efikas sipò federal sa jis nan finisman l.”  
 
Depite Sean Patrick Maloney te deklare, “Kominote ansante yo se kominote solid yo 
ye. Se poutèt sa li enpòtan pou envesti nan zouti ak strateji kap ede lite epi anpeche 
obezite, dyabèt, ak maladi kè.” 
 
Depite John Katko te deklare, “Mwen felisite Gouvènè Cuomo paske li te asire ke 
òganizasyon yo nan eta nou an resevwa sipò yo bezwen pou lite kont maladi kwonik ak 
ra ak pou ede Nouyòkè yo viv ansante. Nan Sant New York, finansman sa ap pèmèt 
HealtheConnections kontinye yon travay kolaboratif pou bay epi amelyore aksè a swen 
sante. Efò sa yo ap ede redwi maladi kwonik epi amelyore livrezon swen sante pou 
moun ak fanmi yo toupatou nan rejyon an.”  
 
Maladi kwonik, tankou dyabèt, maladi kè, estwòk, kansè ak opresyon, yo se koz 
prensipal lanmò, andikap epi ogmante pri swen sante nan Eta New York. Spesyalman, 
yo responsab pou apeprè 60 pousan tout lanmò nan Eta New York e li afekte kalite lavi 
pou plizyè milyon Nouyòkè.  
 
Pou w jwenn enfòmasyon anplis sou prevansyon maladi kwonik ak Ajanda 2013-2017 
Eta New York vizite: 
http://www.health.ny.gov/prevention/prevention_agenda/chronic_disease/ 

